
1. Սույն կարգով և պայմաններով (այսուհետ՝ կարգ) կարգավորվում են 2022 թվականի հուլիսի 1-ից հետո ռազմաուսումնական հաստատություն ընդունված և §Զինվորական ծառայության և զինծառայողի կարգավիճակի մասին¦ Հայաստանի Հանրապետության օրենքի 32-րդ հոդվածի 3-րդ մասի 3-րդ կետում սահմանված ժամկետով պայմանագրային զինվորական ծառայություն անցնելու պայմանագիր կնքած, ռազմաուսումնական հաստատություն ավարտած և Հայաստանի Հանրապետության պաշտպանության նախարարության համակարգում կամ Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողներին (այսուհետ՝ զինծառայող) անհատույց օգտագործման իրավունքով բնակարան (այսուհետ՝ ծառայողական բնակարան) հատկացնելու հետ կապված հարաբերությունները:
2. Զինծառայողին ծառայողական բնակարան հատկացվում է Երևան քաղաքում, հատկացվող ծառայողական բնակարանները պետք է լինեն 75-ից մինչև 80 քառակուսի մետր ընդհանուր մակերեսով, տիպային ձևով վերանորոգված և կահավորված վիճակում (այսուհետ՝ պատրաստի բնակարան): Սույն կետով սահմանված պայմաններին համապատասխանող պատրաստի բնակարանների ձեռք բերումն իրականացվում է գնումների մասին Հայաստանի Հանրապետության օրենսդրությամբ սահմանված կարգով՝ Հայաստանի Հանրապետության պաշտպանության նախարարության կողմից: Գնման հրավերի հիմնական պայմանները սահմանվում են Հայաստանի Հանրապետության կառավարության որոշմամբ:
3. Ծառայողական բնակարանը զինծառայողին հատկացվում է Հայաստանի Հանրապետության պաշտպանության նախարարության գլխավոր քարտուղարի հրամանով՝ զինծառայողին սպայական պաշտոնի նշանակելու մասին Հայաստանի Հանրապետության պաշտպանության նախարարի կամ Հայաստանի Հանրապետության ազգային անվտանգության ծառայության տնօրենի հրամանի ուժի մեջ մտնելուց հետո մեկամսյա ժամկետում: Զինծառայողին Հայաստանի Հանրապետության ազգային անվտանգության ծառայության սահմանապահ զորքերում սպայական պաշտոնի նշանակելու մասին հրամանի քաղվածքը, հրամանի ուժի մեջ մտնելուց հետո 3-օրյա ժամկետում ուղարկվում է Հայաստանի Հանրապետության պաշտպանության նախարարություն: 
4. Սույն կարգի 3-րդ կետի համաձայն ծառայողական բնակարանների հատկացումն ապահովելու համար անցկացվում է վիճակահանություն, վիճակահանության արկղում դրվում են վիճակահանությանը մասնակցող զինծառայողների թվին համապատասխանող թերթիկներ, որոնցից յուրաքանչյուրում նշվում է մեկ բնակարանի հասցեն, բնակարանի հարկը և համարը: Վիճակահանության թերթիկները նախապես կնքվում են Հայաստանի Հանրապետության պաշտպանության նախարարության կնիքով և վիճակահանության թմբուկում դրվում են ծալված վիճակում` այնպես, որպեսզի դրանում առկա նշումները տեսանելի չլինեն: Վիճակահանությանը մասնակցող յուրաքանչյուր զինծառայող առանձին մոտենում է վիճակահանության թմբուկին, անձամբ հանում մեկ թերթիկ, բացում է թերթիկը և բարձրաձայն կարդում թերթիկում նշված ծառայողական բնակարանի հասցեն, հարկը և համարը, որն արձանագրվում է արձանագրության մատյանում՝ համաձայն ձև 1-ի, և զինծառայողն ստորագրում է իր մասով վիճակահանության արդյունքի արձանագրման դիմաց: 
5. Զինծառայողին ծառայողական բնակարանի հատկացումն իրականացվում է Հայաստանի Հանրապետության պաշտպանության նախարարության գլխավոր քարտուղարի և զինծառայողի միջև անշարժ գույքի անհատույց օգտագործման պայմանագրի կնքման միջոցով՝ պայմանագրի նոտարական կարգով հաստատման և գույքային իրավունքների պետական գրանցման ծախսերն իրականացնելով Հայաստանի Հանրապետության պաշտպանության նախարարության միջոցների հաշվին: Զինծառայողի հետ կնքվող պայմանագրում պարտադիր ենթակա են ներառման «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասում սահմանված պայմանները, ներառյալ՝ ծառայողական բնակարանը զինծառայողի կողմից վարձակալության հանձնելու իրավունքի, և սույն կարգի 6-րդ կետով նախատեսված՝ կնքված վարձակալության պայմանագրի վաղաժամկետ լուծման պայմանների վերաբերյալ: Պայմանագրի կնքման հիման վրա զինծառայողին տրամադրվում է ծառայողական օրդեր՝ համաձայն ձև 2-ի:
6. Հատկացված ծառայողական բնակարանի նկատմամբ զինծառայողի անհատույց օգտագործման իրավունքի դադարման՝ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2.1-ին մասի հինգերորդ նախադասությունում նախատեսված որևէ պայմանի ծագման դեպքում, ծագման օրվանից 10 աշխատանքային օրվա ընթացքում զինծառայողին գրավոր տեղեկացվում է անհատույց օգտագործման պայմանագրի միակողմանի լուծման մասին և առաջարկվում է 30-օրյա, իսկ ծառայողական բնակարանը զինծառայողի կողմից վարձակալությամբ տրամադրված լինելու դեպքում՝ 40-օրյա ժամկետում, ազատել ծառայողական բնակարանը՝ հետ վերադարձնելով ծառայողական օրդերը: Հայաստանի Հանրապետության ազգային անվտանգության ծառայության սահմանապահ զորքերի զինծառայողի մասով ծառայողական բնակարանի նկատմամբ անհատույց օգտագործման իրավունքի դադարման պայմանի ծագման դեպքում Հայաստանի Հանրապետության ազգային անվտանգության ծառայության կողմից պայմանի ծագման օրվանից 5 աշխատանքային օրվա ընթացքում տեղեկացվում է Հայաստանի Հանրապետության պաշտպանության նախարարությանը: Սույն մասի ապահովման նպատակով զինծառայողի կողմից կնքվող ծառայողական բնակարանը վարձակալությամբ տրամադրելու պայմանագրում վարձակալության պայմանագրի լուծման հիմքերի շարքում պարտադիր ենթակա է նախատեսման նաև 40-օրյա ժամկետում վարձակալության պայմանագրի վաղաժամկետ լուծման պայմանը՝ Հայաստանի Հանրապետության պաշտպանության նախարարության և զինծառայողի միջև կնքված անշարժ գույքի անհատույց օգտագործման պայմանագրի միակողմանի լուծման օրվանից: 



Ձև 1

 

ԱՐՁԱՆԱԳՐՈՒԹՅԱՆ ՄԱՏՅԱՆ 
ԾԱՌԱՅՈՂԱԿԱՆ ԲՆԱԿԱՐԱՆՆԵՐԻ ՀԱՏԿԱՑՄԱՆ ՎԻՃԱԿԱՀԱՆՈՒԹՅԱՆ 
ԱՐԴՅՈՒՆՔՆԵՐԻ


	Հ/հ
	Սպայի կոչումը, ազգանունը, 
անունը, հայրանունը
	Բնակարանի հասցեն, բնակարանի 
հարկը և համարը
	Բնակարանի հատկացման օրը, ամիսը և տարին
	Սպայի ստորագրությունը

	
	
	
	
	














































Ձև 2

	
ՀՀ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅՈՒՆ

ԾԱՌԱՅՈՂԱԿԱՆ ՕՐԴԵՐ

                        Տրված է ՀՀ պաշտպանության նախարարության 
                   գլխավոր քարտուղարի                            
                                §  ¦                20   թ. N     հրամանով

Տրվում է -------------------------------------- -ÇÝ՝

անհատույց օգտագործման իրավունքով զբաղեցնելու ----------- քաղաքի ---------- փողոցի – շենքի --- հարկի N ---- բնակարանը՝ կոմունալ բոլոր հարմարություններով, վերանորոգված և կահավորված:
    
²ð¶ºÈìàôØ ¾ ÆÜâäºê ´Ü²ÎºÈÆ î²ð²ÌàôÂÚàôÜàôØ Ð²î²Î²¶Ì²ÚÆÜ öàöàÊàôÂÚàôÜÜºðÆ Î²î²ðàôØÀ, ²ÚÜäºê ¾È ¸ð² êä²ê²ðÎØ²Ü Ð²Ø²ð Ü²Ê²îºêì²Ì î²ð²ÌøÜºðàôØ ÆÜøÜ²Î²Ø Î²èàôÚòÜºðÆ Æð²Î²Ü²òàôØÀ

ÐÐ å³ßïå³ÝáõÃÛ³Ý Ý³Ë³ñ³ñáõÃÛ³Ý գլխավոր քարտուղար


--------------------------------------
(ստորագրություն, անուն, ազգանուն)
               Կ.տ.

